
በአሜሪካ ዓለም አቀፍ የልማት ድርጅት (USAID) የሚደረገው ድጋፍ፤ በኢትዮጵያ የጤና 
ባለሙያዎች አመራርና አስተዳደር ላይ ለውጥ አሳይቷል 

 
አዲስ አበባ፣ኢትዮጵያ፣ሐምሌ 25፤2009 - የአሜሪካ ዓለም አቀፍ የልማት ድርጅት (USAID) 

ከአጋሩ የአስተዳደር ሳይንስ ለጤና በጋራ በመሆን የአመራር እና አስተዳደር መርሀ-ግብር 

በስኬት መጠናቀቅን አብስረዋል፡፡ የአምስት ዓመቱ መርሀ-ግብር፤  በአማራ፤ ኦሮሚያ፤ 

ትግራይ፤ ደቡብ እና ሐረሪ ክልሎች እንዲሁም፤ በድሬዳዋ ከተማ አስተዳደር የሚንቀሳቀሱ 

የኅብረተሰብ ጤና ክብካቤ አገልግሎት ሰጪዎችን እና የሲቪክ ማኅበራትን አቅም ግንባታ ላይ 

ያተኩራል፡፡   

የአመራር እና አስተዳደር መርሀ-ግብሩ ከሐምሌ 2003 ወዲህ የጤና አገልግሎቶች ተደራሽነት 

እና ጥራት፤ ተቋማዊ ቀጣይነት፤ የገንዘብ እና ሰው ሃይል አስተዳደር እንዲሁም የጤና ንግድ 

ዕቅድ ዙሪያ ከ4,000 በላይ ለሆኑ የጤና ባለሙያዎች ደረጃውን የጠበቀ የሥልጠና ድጋፍ 

አድርጓል፡፡    

በኢትዮጵያ መንግሥት እና በአሜሪካ ዓለም አቀፍ የልማት ድርጅት (USAID) የጋራ ትብብር 

የሚተገበረው መርሀ-ግብር፤ በበርካታ የጤና ተቋማት የአመራር እና አስተዳደር አቅምን 

በመገንባት፤ የጤና ባለሙያዎች በሚሰጡት አገልግሎት ላይ ከፍተኛ መሻሻል አሳይቷል፡፡ 

ከዚህ መርሀ-ግብር የሚገኘው ልምድ፤ የሥልጠና መመሪያዎችን በማዘጋጀት፤ የተሻለ የጤና 

ፖሊሲ እና መርሀ-ግብሮች ትግበራ ላይ እንደ ግብአት ያገለግላል፡፡   

